
PORTAL

ISTINOMJER.BA
n/r Amira Izmirlić - Ćatović, novinar
PREDMET: Nadležnosti Ministra odbrane BiH
                      I n f o r m a c i j u, - dostavlja.
Poštovana,
Vezano za Vaš zahtjev od 1. juna 2023. godine, dostavljamo vam sljedeći odgovor:
U skladu sa odredbama člana 15. Zakona o odbrani BiH, Ministar odbrane Bosne i Hercegovine ima administrativne i organizacione nadležnosti, a u skladu sa članom 16. ovog Zakona dodjeljene su mu i komandne nadležnosti.

U skladu sa članom 19. ovog istog Zakona, zamjenici ministra odbrane BiH imaju odgovornosti i to:

Zamjenik mnistra odbrane za politiku i planove odgovoran je za:

a) politiku i planiranje, 
b) međunarodnu saradnju, 
c) vojno-obavještajne poslove i sigurnost,
d) komandu, kontrolu i komunikacije
Zamjenik ministra za upravljanje resursima odgovoran je za:

a) upravljanje osobljem, 

b) finansije i budžet, 

c) nabavku i logistiku

Članom 7. Zakona o Vijeću ministara BiH definisano je:

· Svaki ministar ima jednog zamjenika ministra, osim ministra odbrane, koji ima dva zamjenika ministra. 
· Zamjenici ministara su iz različitih konstitutivnih naroda u odnosu na ministra. 
· Ako drugačije nije predviđeno ovim Zakonom, zamjenici ministara zamjenjuju ministre u slučaju njihove odsutnosti ili spriječenosti da obavljaju dužnost. 
· Zamjenik ministra koji učestvuje na sjednici Vijeća ministara umjesto odsutnog ministra u skladu sa stavom (3) ovog člana, ima pravo odlučivati u njegovo ime po svim ili po pojedinim pitanjima u skladu sa ovlaštenjem koje mu odsutni ministar prenese i koji o tome pismeno obavijesti predsjedavajućeg Vijeća ministara.

Zakon o upravi BiH u članovima od 61. do 63. reguliso je način rukovođenja organom uprave i to kako stoji:

· Organom uprave rukovodi rukovodilac. 

· Rukovodilac organa uprave predstavlja organ uprave, organizuje i osigurava zakonito i efikasno obavljanje poslova, donosi propise i izdaje druge akte za koje je ovlašten i preduzima druge mjere iz nadležnosti organa uprave, te odlučuje u skladu sa zakonom o pravima, obavezama i odgovornostima državnih službenika i zaposlenika u vršenju službe. 
· Rukovodioca organa uprave imenuje i razrješava organ određen Ustavom i zakonom. 

· Rukovodilac organa uprave obavezan je da na osnovu i u okviru Ustava, zakona, drugih propisa i smjernica Vijeća ministara savjesno vrši povjerenu mu funkciju „i lično je odgovoran za njeno vršenje, kao i za rad organa kojim rukovodi“.

U skladu sa članom 19. Zakona o ministarstvima i drugim organima uprave BiH definirano je da:

· Ministarstvom rukovodi ministar u saradnji sa zamjenikom ministra i sekretarom ministarstva
Dakle, ni u jednom od razmatranih zakonskih propisa nije navedeno da je ministru potrebna saglasnost bilo koga u procesu donošenja odluka iz svoga resora.

Svi navedeni zakonski propisi govore u prilog činjenici da organima uprave rukovodi rukovodilac, da su mu dodjeljene administrativne, organizacione i komandne nadležnosti, da vrši povjerenu mu funkciju i da je lično odgovoran za njeno vršenje.

Kako je navedeno u članu 19. Zakona o odbrani BiH, zamjenici ministra odbrane BiH imaju samo odgovornosti za određene oblasti, ali ne i nadležnosti.
Iz svega gore navedenog evidentno je da u procesu donošenja odluka nema potrebe za bilo kakvom ili bilo čijom saglasnošću, već je samo predviđena saradnja.

